
1. 2. Kap.
723
oftasaš girje.






22 Butestækket din sieloidædek duotvuođa gullalšvuođa sist vuoiŋa boft duot veljalaš rakisvutti, ja njuoras rakisvuođast adnet guim guimidædek butes vaimost,

23 Di, guđek fastrieǥadattujuvvum læppet, æppet nokkavaš, mutto nokkamættom gilvvagin, Ibmel sane boft, mi ælla ja aǥalaǯǯat bisso.

24 Dastgo buok oaǯǯe nuftgo rasse læ, ja buok suddogas hærvasvuotta nuftgo rasi læđek; rasse goldna, ja læđek dam ald erit gačček;

25 mutto hærra sadne aǥalaǯǯat bisso; mutto dat de læ dat sadne, mi evangelium boft digjidi sarneduvvum læ.



2. Kapittal.




1 De eritid bigjat damditti bagjelistadek buok bahhavuođa, ja buok bættolašvuođa, ja guoftelašvuođa, ja gađašvuođa, ja buok sælggebæld sardnom;

2 ja vainotækket nuftgo æskrieǥadægje manak dam vuoiŋalaš čielgga mielke, vai dam boft di bajasšaddabættet;

3 jos di missa muosatam læppet, atte hærra buorre læ.

4 Vuolgget su lusa, dat ælle guđgge, mi olbmuin galle hilggujuvui, mutto valljijuvvum ja divras læ Ibmel audast;

5 ja šaddat ješ, nuftgo ælle gæđgek, vuoiŋalaš viesson bajasrakaduvvum, basse papalaš olmučen, vuoiŋalaš oafferid auddanbuftet, Ibmeli dokkalaš Jesus Kristus boft.

6 Damditti maida čallagest celkkijuvvu: gæč,

